
“Thabo phakiša. Mma o lokiša dijo tša matena,” 
gwa realo Tumi.



“Thabo, o ya kae?”



Matena a mma a ikgethile.Bagwera ba gagwe ga ba kwešiše gore gobaneng 
a kgetha matena sebakeng sa go raloko le bona, 
efela Thabo o na le sephiri.



Ka Mošupologo, Mma o dira dijo tša sebopego sa 
dikhunkhwane tše dinnyane tša go dira lešwete 
le go gagaba, tša go dira gore Tumi a goeletše ka 
letšhogo. 

“EEEE!” 
Ke dienywa le merogo ye mebose, gomme ga di 
tšhoše le gatee.



Ka Labobedi, o dira tau ya go rora gore ntlo e be e 
šis’inyege.

“ROOR!”
Ke makarone le tšhese tša bose.



Ka Laboraro, mma o bopa kgogo ya go tsoša 
mmila ka moka.

“KONKORONKONKO!”
Ke poleiti ya dienywa ts’a go ba le todi.



Ka Labone, o bopa theraka ya go dira lešata.

Thabo le Tumi ba khupetša ditsebe tša bona. 

“HAAAM!” 
Ke sangwetše ye bose ya jamo ya morompeila.



Ka Labohlano, Mma o bopa serapa se botse sa 
go tlala matšoba, dinonyana le dipodilekgwana.

“TWIII TWIII!”
Ke bogobe bja phepo, dinawa le salate ya go 
huhurega.

PAP



“Mma, re tlile go ja eng ka matena?” gwa 
botšiša Tumi.

“Ee, Mma,” gwa realo Thabo. “O dira eng, 
lehono?”



Thabo le Tumi ba be ba fela pelo.

Ebile mala a bona a lla.
Mafelelong, mma a fetša.

“Mma ke eng?” gwa botšiša Thabo, a itatswa 
molomo.



Ke Thabo, Tumi le Mma!

“Mmm, mammoratwa wa rena, setšhu sa mma 
sa go tuma le raese.”

“Re a leboga, Mma!”



Mma o tla bopa eng ka Sontaga?

